
Riječi i pojmovi koji imaju rodno značenje korišteni u ovom dokumentu odnose se jednako na muški i ženski 

rod, bez obzira jesu li korišteni u muškom ili ženskom rodu. 

Poznavanje robe je naučna disciplina koja proučava različite vrste proizvoda i njihovu upotrebu. Izučavanjem 

različitih robnih skupina, obezbjeđuje se kvalitet robe, bezbjednost robe kao i da bude odgovarajuća za tržište.  

Prodajna vrijednost robe zavisi od faktora kao npr. materijala, načina proizvodnje, načina skladištenja, 

ambalaže, prevoza.  

Izučavanjem nastavnog predmeta Poznavanje robe učenicima će se omogućiti sticanje znanja o upotrebnoj 

vrijednosti robe od proizvođača do krajnjeg korisnika kroz ispravnu manipulaciju, pakovanje, skladištenje i 

transport. Na temelju ovih informacija, moći će voditi robno poslovanje i rukovati  robom u sektoru 

poljoprivrednih i prehrambenih proizvoda.  

Učenici stiču osnovne informacije  o različitim vrstama robe, njihovim svojstvima, kvaliteti, načinima 

prepoznavanja, klasifikacije, skladištenja, transportu i rukovanja. Učenici će razumjeti  uticaj različitih faktora 

(proizvodnja, skladištenje, ambalaža, prevoz) na prodajnu vrijednost robe. Stečena znanja o prehrambenim i 

neprehrambenim proizvodima, uključujući i higijenske aspekte rukovanja, veoma su važna za njihov budući 

posao. Nastavni predmet također razvija ekonomsku svijest kroz analizu tržišta, potražnje i ponude te uticaja 

ekonomskih faktora na cijene. Interdisciplinarni pristup povezuje znanja iz Tjelesnog i zdravstvenog odgoja, 

Ekologije,  Marketinga, Prodajnog poslovanja, Ekonomike preduzeća doprinoseći cjelovitom razvoju učenika i 

pripremajući ih za odgovorno i uspješno obavljanje posla trgovca/prodavača. 

Istraživanje različitih robnih skupina motiviše učenike da sami istražuju teme kroz praksu i analizu podataka 

tako što aktivno učestvuju na času, da rješavaju stvarne probleme kao što je poboljšanje kvaliteta hrane, 

smanjivanje otpada, što će im pomoći u njihovim budućim zanimanjima. Radom u grupama  razvijaju 

komunikacijske i timske vještine kroz koje uče da efektivno komuniciraju i prezentuju svoje ideje i istraživanja. 

Razumijevanjem razlika između prehrambenih i neprehrambenih proizvoda, pomaže učenicima u analizi 

potrošačkih navika i izbora, što je ključno za marketing i prodaju.  

Poznavanje robe ima različite uticaje na ekonomiju i tržište.  Prehrambeni proizvodi često imaju stabilniju 

potražnju, dok potražnja za neprehrambenim proizvodima često zavisi od  ekonomskih ciklusa.  

Nastavni predmet se izučava  dvije godine obrazovanja i pruža učenicima temeljna znanja neophodna za 

uspješno obavljanje poslova u trgovini. 

Ovi ciljevi imaju za svrhu da učenike pripreme za svakodnevni život, odgovornu potrošnju i rad u industrijama 
povezanim s prehrambenim i neprehrambenim proizvodima, kao i za razumijevanje društvenih i ekonomskih 
strana tih proizvoda. Učenici će: 

 

 identifikovati pojedine vrste robe na temelju kojih će samostalno zainteresovati kupca za proizvode 
koje prodaju davanjem informacija o karakteristikama pojedinih proizvoda te time uticati na svijest 
potrošača. 

 sticati vještine i sigurnosti u rukovanju robom, te održavanju prodajnog i skladišnog prostora posebno 
kod prehrambenih proizvoda. 

 sticati znanje, samostalnost i odgovornost u području svih robnih skupina u prodavnici i time se 
osposobiti za rad s robom. 

 analizirati i procjenjivati kvalitet  proizvoda, te utvrditi da li je proizvod siguran za upotrebu i ispunjava 
li potrebne standarde. 

Robne grupe - hrana 
Oblast robne grupe - hrana ima bitnu ulogu u obrazovanju i odgoju učenika, jer učenicima  pomaže da 
razumiju važnost hrane koja služi organizmu kao gradivna tvar i za održavanje života. Kroz hranu dobivamo 
energiju i tvari potrebne za rast i razvoj što utiče na opšte zdravlje koje se može poboljšati odabirom 
raznovrsne hrane bogate vlaknima i različitim hranjivim elementima. Takva hrana sa visokim nutritivnim 
vrijednostima se na najbolji  način iskorištava u tijelu obezbjedjujući sve potrebno za razvoj i održavanje  
funkcija tijela.  Izučavajući ovu oblast, učenici stiču temeljna znanja o nutritivnim vrijednostima različitih 
namirnica, kao što su proteini, ugljikohidrati, masti, vitamini i minerali. Ovo znanje im pomaže pri odabiru 
uravnotežene prehrane, koja pruža brojne zdravstvene koristi. Učenjem o hrani, učenici povezuju 
prehranu i pojavu raznih hroničnih bolesti, jer je hrana naša svakodnevna potreba i jako je važno kakvu 
hranu i koliko unosimo u organizam. Takodjer će spoznati i važnost fizičke aktivnosti za održavanje opšteg 
zdravlja. U okviru ove oblasti učenja, učenici razvijaju i svoje praktične vještine kroz planiranje 
uravnoteženih  obroka , pripremu zdrave hrane i pravilno skladištenje namirnica. Istraživanje date oblasti 
će im pomoći da razmišljaju o odabiru svog životnog stila, koji će pozitivno oblikovati njihov budući život. 
 

Robne grupe – roba široke potrošnje  

Osnažuje ih znanjem, marketinškim i analitičkim vještinama koje mogu primijeniti u raznim područjima. 

Učenjem o robi široke potrošnje, stiču znanje o raznim materijalima, proizvodima hemijske industrije, 

načinima dobivanja, upotrebi u svakodnevnom životu, skladištenju i ambalažiranju datih robnih skupina. To 

znanje im omogućava da promijene svoje potrošačke navike i odluke o kupnji doprinoseći održivom razvoju. 

Učenici stiču svijest o važnosti pravilnih potrošačkih navika jer time raste i važnost ekološke prihvatljivosti 

proizvoda. Kod učenika se razvija osjećaj za aktivno učešće u timskom radu, koje im pomaže da efikasno uče 

i saradjuju unutar tima. Takodjer razvijaju tehnike uspješnog prezentiranja robe kupcu na način da budi 

interes i time vodi do pozitivnog ishoda, poput prodaje ili dogovora i time direktno utiču na ponašanje  

potrošača i na donošenje odluka o kupovini proizvoda i usluga. Učenici uče da pregovaraju i da vode posao, 

razvija se takodjer osjećaj odgovornosti, profesionalnosti te spremnosti na prilagodbu i izazove u radnom 

okruženju. 

Robne grupe- tekstil, koža, vuna 

Oblast tekstila, kože i vune obuhvata proučavanje osnovnih materijala koji se koriste u proizvodnji 

odjeće, obuće i drugih proizvoda. Učenici će se upoznati s različitim vrstama vlakana, uključujući 

prirodne (pamuk, vuna, svila) i sintetičke materijale (poliester, najlon), te analizirati njihove 

karakteristike i primjene u industriji. Kroz praktične aktivnosti, učenici će učiti o proizvodnim procesima 

poput predenja, tkanja, pletenja i bojenja tekstila, kao i o ekološkim problemima i prihvatljivim 

praksama u industriji. Razvijat će vještine prepoznavanja kvaliteta materijala, što će im omogućiti u 

odlukama pri  kupovini, uz naglasak na odgovornost prema okolišu. Također, učenici će se baviti 

analizom tržišta, marketingom tekstilnih proizvoda i savjetovanjem potrošača, čime će razviti 

komunikacijske vještine potrebne za uspješan rad u trgovini i industriji. 

 

PK3 – Oblasna struktura predmetnog 
kurikuluma 

baviti analizom tržišta, marketingom tekstilnih proizvoda i savjetovanjem potrošača, čime će razviti 

komunikacijske vještine potrebne za uspješan rad u trgovini i industriji. 

 

 

A 
Robne grupe – hrana 

Ishod učenja: 

A.1. Razvrstava hranu 
biljnog porijekla 

 

 

 

 

A.2.  Analizira procese 
proizvodnje i prerade 
namirnica biljnog 
porijekla i njihov uticaj na 
kvalitetu hrane. 

 

A.3. Razlikuje hranu 
životinjskog  porijekla 

 

 

 

A.4. Analizira etikete i 
deklaracije prehrambenih 
proizvoda životinjskog 
porijekla. 

 

 

 

 

Indikatori 
A.1.1. Definiše glavne skupine  namirnica biljnog porijekla   
A.1.2. Objašnjava  nutritivni sastav i karakteristike različitih  skupina 
namirnica biljnog porijekla te uočava razlike između njih. 
A.1.3. Prepoznaje sezonski i lokalni biljni proizvod koji je dostupan na tržištu. 
A.1.4. Navodi primjere poznatih namirnica biljnog porijekla iz svake definisane 
grupe hrane. 
 
 
A.2.1. Prepoznaje faktore kvarenja namirnica  i njihove učinke na kvalitet 
hrane, kao i metode konzerviranja namirnica. 
A.2.2. Opisuje kako različiti procesi (npr. prerada ili skladištenje) utiču na 
osnovne karakteristike hrane, poput nutritivne vrijednosti, boje, okusa i 
teksture. 
 
 
A.3.1. Razlikuje robne skupine hrane životinjskog porijekla  
A.3.2. Opisuje osnovne načine dobijanja proizvoda životinjskog porijekla  
navodeći njihove ključne karakteristike. 
A.3.4. Upoređuje uticaj različitih metoda uzgoja  na kvalitet proizvoda 
životinjskog porijekla. 
 
 
A.4.1. Identifikuje osnovne informacije sa etiketa prehrambenih proizvoda, 
kao što su naziv proizvoda, sastojci, datum isteka i nutritivne vrijednosti. 
A.4.2. Opisuje različite oznake koje se često nalaze na proizvodima (npr. 
"organski", "slobodno uzgajano", "bez hormona") i njihovo značenje. 
A.4.3. Razlikuje proizvode na osnovu informacija o načinu uzgoja životinja i 
praksi proizvodnje (npr. uzgojeni u farmi vs. divlji) koje su navedene na 
etiketi. 
A.4.4. Opisuje različite vrste ambalaže za prehrambene proizvode i njihov 
uticaj na očuvanje kvaliteta hrane. 
A.4.5. Objašnjava važnost deklaracije na ambalaži za informisanje potrošača o 
sastavu i porijeklu proizvoda. 
 

KLJUČNI SADRŽAJI 

voće, povrće, žitarice, mahunarke, orašasti plodovi, uživala, alkoholna i bezalkoholna pića, izvor energije, 
bakterije, plijesni, enzimi, pasterizacija, sterilizacija, zamrzavanje, sušenje, nutritivni sastav -  izvor 
proteina, ugljenih hidrata, masti, vlakana, vitamina, minerala ,  upotreba namirnica - sirovo, prerađeno, 

 Srednje I 

Godine učenja i podučavanja predmeta: 1 

PK4 – Odgojno-obrazovni ishodi 

kuhano, sušeno, sastav i svojstva proizvoda, ambalaža proizvoda, deklaracija, meso, mliječni proizvodi, 
jaja, med, riba i riblji proizvodi, organski uzgoj, konvencionalni uzgoj, analiza etiketa, sastav i porijeklo 
proizvoda, oznake, pčele, nektar. 

PREPORUKE ZA OSTVARENJE ISHODA 

1. Mogućnosti efikasnog učenja i podučavanja – metodičke smjernice 

Nastavnik može učenike podijeliti u grupe i dati zadatak da analiziraju nekoliko proizvoda (npr. voće, povrće, 
čokoladu, komad odjeće). Svaka grupa treba da razvrsta proizvode prema kvalitetu (npr. prva, druga, treća 
klasa za voće i povrće), objasni na osnovu čega je izvršila razvrstavanje (izgled, veličina, pakovanje, oznake 
kvaliteta). Posebnu pažnju treba posvetiti posmatranju fizičkih karakteristika proizvoda i razumijevanju 
standarda kvaliteta. Svaka grupa dobija različite vrste proizvoda (prehrambeni i neprehrambeni) i istražuje 
metode ispitivanja kvaliteta za svoj proizvod: npr. za prehrambene proizvode (mlijeko): organoleptička 
analiza (boja, miris, ukus), za neprehrambene proizvode (tekstil): ispitivanje čvrstoće, elastičnosti, 
otpornosti. Grupe prave prezentaciju sa prikazom rezultata. 

Jedan od efikasnih pristupa je analiza proizvoda iz svakodnevnog života. Učenici mogu donijeti prehrambene 
i neprehrambene proizvode te istražiti njihov sastav i uticaj na trajnost i stabilnost proizvoda. Kroz ovo 
učenici razvijaju analitičko razmišljanje, zaključuju da ambalaža štiti proizvode, olakšava transport i privlači 
kupce, dok deklaracija daje važne informacije o sastavu, porijeklu i roku trajanja, pomažući kupcima da 
donesu prave odluke. 

Da bi učenici povezali teoriju sa praksom, mogu posjetiti lokalna preduzeća koja se bave proizvodnjom i 
preradom robe ili slušati stručnjake koji će im objasniti procese kao što su konzerviranje, pakovanje i 
kontrola kvaliteta proizvoda. 

Da bi bolje razumjeli razlike između prehrambenih i neprehrambenih proizvoda, učenici mogu izraditi 
kreativni pano koji obuhvata: posljedice konzumacije GMO hrane na zdravlje, piramidu zdrave ishrane, 
istraživanje slučajeva trovanja hranom s objašnjenjem uzroka, primjere hranjivih tvari  prikazati s detaljnijim 
objašnjenjem njihovih kategorija poput različitih vrsta ugljikohidrata, proteina, vitamina, minerala, masti. 

Korištenjem internetskih izvora, edukativnih  prezentacija,  zabavnih kvizova znanja, analizom ambalaže i 
deklaracija,  kroz grupne radove, zatim brainstorming metodu, “ centri učenja “ metodu  učenici postaju 
samostalniji u svom učenju, razvijaju svoje vještine i proširuju znanje. 

2. Mogućnost ostvarivanja međupredmetne povezanosti – međupredmetne korelacije 

Međupredmetna povezanost s Tjelesnim i zdravstvenim odgojem važna je jer učenici kroz diskusije o zdravoj 
prehrani i značaju biljnih namirnica razvijaju svijest o njihovom značaju za svakodnevni život i fizičko 
zdravlje. Kroz razgovor se povezuje kako pravilne prehrambene navike, poput konzumacije više voća, povrća 
i žitarica, doprinose boljoj energiji, jačem imunitetu i ukupnom zdravlju tijela. Osim toga, učenici mogu 
planirati barem jedan dnevni obrok s naglaskom na biljne namirnice, čime se potiče njihovo veće 
uključivanje u prehranu i briga o vlastitom zdravlju. 

3. Mogućnosti odgojnog djelovanja i razvoja ključnih kompetencija -kompetencijski pristup 

Učenici će imati priliku upoznati stručne termine na engleskom jeziku  koji se koristi u industriji hrane , što 

će im pomoći u razvoju jezičnih kompetencija.  

Korištenjem internetskih resursa za istraživanje i izradu prezentacija, poboljšati će svoje digitalne 

kompetencije, dok uključivanje u različite metode istraživanja i analize potiče samostalnost u učenju i kritičko 

razmišljnaje. 

 Učenici će poduzimati incijative u istraživanju praktičnih rješenja za očuvanje kvaliteta hrane i reciklažu 

namirnica, čime če ojačati svoju sposobnost incijative i poduzetništva. 

B 

Robne grupe: roba široke potrošnje 
Ishod učenja: 

B.1.Analizira plastične mase i 
njihovu primjenu u različitim 
sektorima industrije. 

 

 

 

B.2. Analizira recikliranja 
plastike. 

 

 

 

B.3. Analizira razlike između 
prirodnog i sintetičkog 
kaučuka.  

 

 

B.4. Istražuje metode 
rukovanja i skladištenja 
gumene robe. 

 

 

Indikatori 
 
B.1.1. Opisuje  pojam plastične mase, obilježja pojedinih vrsta  i 
mogućnosti njihove upotrebe. 
B.1.2. Razlikuje vrste plastičnih masa prema klasifikaciji i  njihovu 
primjenu u industriji i svakodnevnom životu. 
B.1.3. Razvrstava osnovne i pomoćne sirovine za dobivanje plastičnih 
masa te vrste materijala koji se koriste u industriji plastičnih masa. 
 
B.2.1. Analizira oznake i brojeve na plastičnim masama te sigurnost 
plastike za specifične namjene (npr. kontakt s hranom). 
B.2.2. Kreira tabelu ili grafikon koji povezuje oznake, vrste plastike, i 
tipične primjere i upotrebu. 
B.2.3. Analizira primjere zbrinjavanja plastičnih ambalaža i  rješenja za 
odgovorno upravljanje otpadom, uključujući proces recikliranja. 
 
B.3.1. Razlikuje  prirodni i sintetički kaučuk na osnovu sastava, svojstava 
i primjene. 
B.3.2. Objašnjava proces proizvodnje gume, opisuje  osnovne 
karakteristike (elastičnost, vodootpornost, otpornost na habanje) i 
povezuje ih s upotrebom u svakodnevnom životu i industriji. 
 
B.4.1. Predlaže ideje za reciklažu gumenih proizvoda radi očuvanja 
okoliša. 
B.4.2. Identifikuje različite vrste gumene robe i njihove karakteristike 
relevantne za skladištenje. 
B.4.3. Opisuje pravilne metode rukovanja gumene robe kako bi se 
očuvala njena kvaliteta i funkcionalnost. 

KLJUČNI SADRŽAJI 

čvrstoća, fleksibilnost, otpornost na vlagu i hemikalije, lako oblikovanje, mala masa, termoplastični polimeri, 

termoreaktivni polimeri, nafta, prirodni gasovi, celuloza, plastifikatori, reciklirani polimeri, ponovna obrada i 

upotreba, štetni spojevi, razgradnja, mikroplastika, prirodni kaučuk, sintetički kaučuk, lateks, naftni derivati, 

elastičnost, vodootpornost, otpornost na habanje i hemikalije, vulkanizacija, proizvodnja automobilskih guma, 

industrijskih dijelova, medicinske opreme, obuće, sportske opreme, smanjenje ekološkog zagađenja. 

PREPORUKE ZA OSTVARENJE ISHODA 

 

1. Mogućnosti efikasnog učenja i poučavanja tematske cjeline – metodičke smjernice 

Nastavnici mogu započeti s definicijom plastičnih masa, koristeći multimedijske materijale za ilustraciju 

različitih tipova. Učenici mogu donijeti uzorke plastičnih masa na nastavu, čime se omogućava praktična 

 Srednje II 

Godine učenja i podučavanja predmeta: 2 

analiza materijala. Kroz grupne aktivnosti istražuju izvore i primjene plastike, razvijajući timski rad i razmjenu 

ideja. Digitalni alati mogu se koristiti za kreiranje tabela i grafikona, koji povezuju vrste plastike s njihovim 

primjenama. Terenske posjete ili razgovori s ekspertima o recikliranju plastike omogućuju učenicima da 

razumiju važnost odgovornog upravljanja otpadom. Sličan pristup može se primijeniti i na kozmetičko-

parfimerijske proizvode, gdje učenici koriste šemu podjele robe i analiziraju proizvode prema potrebama 

korisnika. Aktivnosti uključuju simulacije gdje učenici prepoznaju proizvode i savjetuju korisnike na temelju 

njihovih potreba, razvijajući komunikacijske vještine.  

2. Mogućnosti ostvarivanja međupredmetne povezanosti – međupredmetne korelacije  

Kroz korelaciju sa predmetima poput Matematike u struci (izračunavanje popusta, marži, troškova), 

Informatike (analiza podataka o prodaji), Engleskog jezika (komunikacija s kupcima) i Marketinga (simulacije 

prodajnih situacija), učenici primjenjuju naučeno u praktičnim zadacima. Povezanost s Matematikom u struci 

uključuje računanje omjera sastojaka u kozmetici, dok je Marketing ključan za lansiranje i promociju proizvoda. 

Engleski jezik je važan za globalnu komunikaciju, korištenje u marketingu, online prodaji i opisu proizvoda. Kroz 

sve ove aktivnosti učenici usvajaju sveobuhvatan pristup tržištu i proizvodima. 

3. Mogućnosti odgojnog djelovanja i razvoja ključnih kompetencija - kompetencijski pristup  

Kroz grupni rad i projekte poboljšavaju komunikacijske vještine i sposobnost sarađivanja. Korištenjem 

digitalnih alata jačaju svoje tehničke vještine i ekološku svijest. Analizirajući kozmetičke proizvode, učenici 

razvijaju kritičko mišljenje i sposobnost donošenja informiranih odluka o proizvodima i njihovim uticajima na 

zdravlje. 

 

C 
Tekstil, koža, vuna 

Ishod učenja: 

 

C.1. Istražuje 
tekstilne proizvode, 
kožu i krzna. 

 

C.2.Ispituje 
primjenu i kvalitet 
tekstilnih 
materijala u 
industriji. 

 

C.3. Tumače  uticaj 
tekstilne industrije 
na okoliš.  

Indikatori 
 
C.1.1. Nabraja podjelu tekstilnih vlakana biljnog i životinjskog porijekla 
te njihove kvalitete i načine dobivanja. 
C.1.2. Razlikuje osobine kože i kožnih proizvoda. 
C.1.3. Opisuje proces prerade tekstilnih vlakana biljnog i životinjskog 
porijekla do gotovih proizvoda. 
 
C.2.1. Objašnjava proces proizvodnje konfekcije s naglaskom na 
materijale prema porijeklu, načinu dobivanja i svojstvima. 
C.2.2. Nabraja podjelu tekstilnih vlakana biljnog i životinjskog porijekla 
te njihove kvalitete i načine dobivanja. 
C.2.3. Prepoznaje tekstilne materijale, objašnjava njihovu primjenu u 
industriji. 
 
C.3.1. Objašnjava  neke od načina na koje tekstilna industrija doprinosi ekološkim 
problemima, poput zagađenja vode, štetnih emisija ili otpada. 
C.3.2. Analizira etičke aspekte korištenja prirodnog krzna u poređenju  s 
alternativnim materijalima. 
 

KLJUČNI SADRŽAJI 

pamuk, konoplja, juta, vuna, svila, elastičnost, izdržljivost, prilagodljivost temperaturi, prirodna koža, 
sintetički materijali, krzno, štavljenje kože, odjevna industrija, obuća, namještaj, predenje, tkanje, bojenje, 
krojenje, šivenje. 

PREPORUKE ZA OSTVARENJE ISHODA 

 

1. Mogućnosti efikasnog učenja i poučavanja tematske cjeline – metodičke smjernice 

Nastavnici mogu početi s praktičnim istraživanjem u online okruženju gdje učenici pronalaze etikete odjeće iz 

vlastitog kućanstva. Ovo istraživanje može uključivati analizu oznaka za održavanje tekstilnih proizvoda kako bi 

učenici razumjeli njihove karakteristike. Preporučuje se da učenici izrade pregledne prezentacije koje pokrivaju 

rezultate svih provedenih aktivnosti. Nastavnici bi trebali planirati zadatke prilagođene sposobnostima i 

interesima učenika , uključujući praktične projekte, istraživanje i grupni rad. Umjesto tradicionalnog pristupa , 

učenici bi mogli koristiti prezentacije ili online kvizove , što olakšava razumijevanje gradiva i povezuje ga sa 

realnim životnim situacijama. Razvijanje kritičkog mišljenja može se ostvariti diskusijama o poređenju cijena 

proizvoda od prirodnih materijala ( kao što su pamuk i svila) s onima od sintetičkih vlakana (npr. poliester i 

akril). Učenici bi mogli istraživati troškove proizvodnje tekstilnih materijala i kako se to odražava na cijenu 

konačnih proizvoda. Nastavnik može prikazati kako se tekstilni materijali koriste ne samo u odjeći , već i u 

namještaju, automobilima i obući. Kroz analizu ekoloških problema vezanih uz tekstilnu proizvodnju, učenici će 

istraživati uticaj tekstilne industrije na okoliš, kao što je zagađenje vode, i na temelju toga formirati logične 

zaključke koje će im pomoći u donošenju informiranih odluka u svakodnevnom životu.  Diskusija o etici 

korištenja prirodnog krzna i alternativama, kao i razlike između održive i neodržive proizvodnje, pružit će priliku 

učenicima da istraže ekološke aspekte povezane s ovim materijalima.  

2. Mogućnosti ostvarivanja međupredmetne povezanosti – međupredmetne korelacije 

Sa Tjelesnim i zdravstvenim odgojem je indirektno povezano sa podizanjem svijesti o praktičnim aspektima 

kroz odabir odjeće za fizičke aktivnosti - razmatranje materijala koji omogućavaju bolje disanje kože, udobnost 

i zaštitu tokom sportskih aktivnosti (npr. pamuk, vještačka vlakna za sportske dresove). Matematika u struci - 

izračunavanje količine materijala potrebnih za izradu određene količine odjeće, analiza tržišnih cijena. Kroz 

istraživanje što potrošači traže u tekstilnim i kožnim proizvodima, te kako se trgovci mogu prilagoditi tim 

zahtjevima povezuje ih sa nastavnim predmetom Osnove trgovine gdje mogu razumjeti kako potrošači biraju 

tekstilne proizvode, kožu i krzno, te koji faktori utiču na njihovu odluku (kao što su cijena, kvalitet i brend). 

3. Mogućnosti odgojnog djelovanja i razvoja ključnih kompetencija – kompetencijski  pristup  

Kroz timski rad, učenici će razvijati odgovornost i pozitivan odnos prema obavezama, učeći kako sarađivati u 

grupama i dijeliti ideje. Istražujući tržište tekstilnih materijala te proučavajući postupak proizvodnje kože i 

krzna, učenici će poboljšati svoje vještine samostalnog učenja. Također, usvajaju vještine komunikacije, kako 

usmenim putem, tako i putem digitalnih platformi, s ciljem promocije tekstilnih proizvoda, kože i krzna. 

U okviru nastave u nastavnom predmetu Poznavanje robe, važno je pratiti principe koji pomažu holističkom 
učenju. Ključni cilj je da učenici razviju vještine kritičkog razmišljanja i sposobnost donošenja informisanih 
odluka o kvaliteti proizvoda. 

Kroz rad u grupama, učenici mogu analizirati različite prehrambene i neprehrambene proizvode koristeći 
dijagrame, slike i promotivne materijale. Ove aktivnosti pomažu im da bolje razumiju karakteristike proizvoda, 
kvalitet, cijene i metode uzgoja. Poseban naglasak treba staviti na analizu etiketa i deklaracija, jer to omogućava 
učenicima da procijene sastojke, rok trajanja i sigurnost hrane. 

Domaći zadaci su važan dio nastavnog procesa jer omogućavaju učenicima da dodatno istraže i primijene 
stečeno znanje u svakodnevnim situacijama (npr.istražuju prehrambene aditive, njihove uloge, prednosti ili 
moguće rizike po zdravlje, fermentacija hrane kod kuće -npr. izrada domaćeg jogurta ili neke druge namirnice, 
testiranje pH vrijednosti različitih namirnica -voće, mliječni proizvodi, gazirani napici koristeći jednostavne 
metode poput sirćeta i sode bikarbone ), dokumentuju i donose zaključke. 

Također, važno je diskutovati o ekološkim aspektima proizvodnje hrane, kao što su održivost, uticaj na okoliš i 
etička pitanja povezana s prirodnim resursima. Učenici trebaju istraživati razlike između konvencionalnog i 
organskog uzgoja, analizirajući kako izbor proizvoda utiče na zdravlje i okoliš. 

Povezivanje nasavnog predmeta sa praktičnom nastavom igra ključnu ulogu u učenju, omogućavajući 
učenicima da steknu stvarno iskustvo u različitim okruženjima, poput trgovina, restorana, tržnica.  

Razvijanje komunikacijskih  vještina kroz aktivnosti poput  prezentacija i rasprava pomoći  će učenicima da se 
fokusiraju  na važne teme vezane uz  proizvode. Korištenje  informacijsko-komunikacijskih  tehnologija (IKT) za 
istraživanje  i izradu materijala će poboljšati  tehničke vještine učenika i  omogućiti im pristup aktuelnim  
informacijama. 

 

 

 

 

 

 

 

 

 

 

 

 

 

 

PK5 – Učenje i podučavanje 

Vrednovanje u nastavnom predmetu Poznavanje robe temelji se na praćenju ostvarenja ishoda učenja, 
uzimajući u obzir individualne razlike učenika u kognitivnom, afektivnom i psihomotoričkom razvoju. 

Nastavnici mogu provesti usmenu provjeru znanja kroz vođene diskusije, u kojima učenici odgovaraju na 
pitanja vezana uz karakteristike i funkcionalnost prehrambenih i neprehrambenih proizvoda. Pitanja mogu biti 
usmjerena na analizu sastava proizvoda, njihove funkcije i način proizvodnje.  

Pismene provjere  mogu uključivati kraće testove ili kvizove , u kojima se od učenika traži da prepoznaju razlike 
među različitim vrstama hrane, analiziraju nutritivne sastojke kroz etikete te objasne prednosti i nedostatke 
određenih proizvoda. Testovi mogu sadržavati definicije, podjele, proizvodnju prehrambene ili neprehrambene 
robe. Učenici mogu rješavati zadatke koji zahtjevaju analizu određenih  proizvoda, npr. različite vrste mliječnih 
proizvoda, te izraditi kratke izvještaje o nihovim karakteristikama. 

Kroz domaće zadatke mogu istraživati o reciklažama određenih proizvoda, kao i uticaj proizvodnje 
prehrambene i neprehrambene robe na okoliš. 

Učenici mogu analizirati i ocjenjivati rad svojih vršnjaka, na primjer, kroz analizu njihovih prezentacija o 
prehrambenim ili neprehrambenim proizvodima, čime se razvija kritičko razmišljanje i daje povratna 
informacija.  

Poseban naglasak stavlja se na formativno vrednovanje, koje potiče napredak pravovremenim prepoznavanjem 
poteškoća u radu i pružanjem korisnih i motivirajućih povratnih informacija.  

Bez obzira koje vrednovanje je u pitanju, mora se napraviti kriterij ocjenjivanja i biti dostupan učenicima da 
bi znali šta se od njih očekuje. 

Vrednovanje u nastavi provodi se kroz tri ključna elementa, uz različite oblike provjere: usvojenost nastavnih 
sadržaja, primjena i aktivno učestvovanje u učenju, kontinuiran rad, odnos prema radu, samostalnost u izradi 
domaćih zadaća. 

Zaključna ocjena formira se na temelju što više dostupnih informacija o učenikovom postignuću. Ona odražava 
njegov napredak u učenju, stečene vještine, sposobnost kritičkog i kreativnog razmišljanja, te njegovu 
samostalnost i odgovornost. 

 

 

PK6 – Vrednovanje u predmetnom kurikulumu 


